
RAQAMLI IQTISODIYOT SHAROITIDA 

INNOVATSION XIZMATLAR BOZORIDA 

SAMARADORLIK MASALALARI 
Mirzaev Kulmamat Djanzakovich, Egamkulov Davlatbek Bahodir o’g’li 

 

ВОПРОСЫ ЭФФЕКТИВНОСТИ НА РЫНКЕ 

ИННОВАЦИОННЫХ УСЛУГ В УСЛОВИЯХ 

ЦИФРОВОЙ ЭКОНОМИКИ 
Мирзаев Кулмамат Джанзакович, Эгамкулов Давлатбек Баходир ўғли 

 

ISSUES OF EFFICIENCY IN THE MARKET OF 

INNOVATIVE SERVICES UNDER THE CONDITIONS 

OF DIGITAL ECONOMY 
Mirzaev Kulmamat Djanzakovich, Egamkulov Davlatbek Bakhodir o’g’li 

 

Received: May 10, 2026 May: May 12, 2026 May: May 19, 2026 Published: June 1, 2026 

Annotatsiya: Ushbu maqolada biz xizmat ko’rsatish sohasini innovatsion asosda rivojlantirish asosida raqamli 

texnologiyalardan foydalanish  imkoniyatlari tadqiq etamiz. Shuningdek, respublikamizda raqamli iqtisodiyot 

sharoitida innovatsion xizmatlar samaradorligining ichki imkoniyatlari tahlil qilinib, uni oshirish yo’llari ilmiy-amaliy 

jihatdan asoslangan. 

Kalit so’zlar: innovatsion xizmatlar, raqamli iqtisodiyot, innovatsion xizmatlar samaradorligi, raqamli 

transformatsiya, sun’iy intellekt, innovatsion infratuzilma, raqamli xizmatlar, it-xizmatlar, startap, elektron platforma, 

davlat xizmatlari. 

Аннотация: В данной статье рассматриваются возможности использования цифровых технологий для 

инновационного развития сектора услуг. Также анализируются внутренние возможности повышения 

эффективности инновационных услуг в условиях цифровой экономики нашей республики и научно и 

практически обоснованы пути ее повышения. 

Ключевые слова: инновационные услуги, цифровая экономика, эффективность инновационных услуг, 

цифровая трансформация, искусственный интеллект, инновационная инфраструктура, цифровые услуги, ИТ-

услуги, стартап, электронная платформа, государственные услуги. 

Abstract: This article examines the potential of using digital technologies for innovative development in the 

service sector. It also analyzes the internal potential for increasing the efficiency of innovative services in the context 

of our republic’s digital economy and provides scientific and practical justification for ways to achieve this. 

Keywords: innovative services, digital economy, efficiency of innovative services, digital transformation, 

artificial intelligence, innovative infrastructure, digital services, IT services, startup, electronic platform, government 

services. 

  

KIRISH 

Jahon iqtisodiyotida globallashuv jarayonlari 

chuqurlashib, raqamli texnologiyalar jadal sur’atlar bilan 

rivojlanayotgan hozirgi davrda innovatsion xizmatlarni 

rivojlantirish va ularni raqamli iqtisodiyot talablariga 

moslashtirish masalasi alohida ahamiyat kasb etmoqda. 

Xizmat ko’rsatish sohasi iqtisodiyotning eng dinamik 

tarmoqlaridan biri sifatida mamlakat yalpi ichki 

 
84 https://uza.uz/oz/posts/joriy-yilning-ozida-xizmatlar-hajmi-qariyb-

15-foizga-osib-82-milliard-dollarga-yetdi_800798  

mahsulotidagi salmoqli ulushi bilan birga, aholi bandligi 

va farovonligini ta’minlashda ham muhim o’rin tutadi. 

Xususan, 2025 yilda O’zbekistonda xizmatlar hajmi 

qariyb 15 foizga o’sib, 82 milliard dollarga yetgani84  bu 

sohaning iqtisodiyotdagi o’rni va ahamiyatini yaqqol 

namoyon etmoqda. 

So’nggi yillarda respublikamizda xizmat 

ko’rsatish sohasini innovatsion asosda rivojlantirish, 

https://ojs.kstu.uz/index.php/ej
https://doi.org/10.70769/3030-315X.II.5.5.2026.56
https://uza.uz/oz/posts/joriy-yilning-ozida-xizmatlar-hajmi-qariyb-15-foizga-osib-82-milliard-dollarga-yetdi_800798
https://uza.uz/oz/posts/joriy-yilning-ozida-xizmatlar-hajmi-qariyb-15-foizga-osib-82-milliard-dollarga-yetdi_800798

unga raqamli texnologiyalarni joriy etish borasida keng 

ko’lamli islohotlar amalga oshirilmoqda. Jumladan, 

O’zbekiston Respublikasi Prezidentining 2022-yil 28-

yanvardagi "2022-2026 yillarga mo’ljallangan Yangi 

O’zbekistonning Taraqqiyot strategiyasi to’g’risida"gi 

Farmonida "xizmat ko’rsatish sohasini jadal 

rivojlantirish, uning yalpi ichki mahsulotdagi ulushini 

oshirish, aholiga ko’rsatilayotgan xizmatlar turi va 

sifatini yaxshilash" [2] muhim vazifa sifatida 

belgilangan. Shuningdek, 2025 yilda “… xizmatlar 

sohasini rivojlantirish, xususan, IT, fintex, konsalting, 

transport-logistika kabi yuqori daromad keltiruvchi 

xizmat turlarini kengaytirish, 2026 yilda xizmatlar 

bozorini 100 milliard dollardan oshirish vazifasi 

qo’yilgan”85. 

Xizmat ko’rsatish sohasida innovatsion 

yondashuvlarni joriy etish va ularni raqamli iqtisodiyot 

talablariga moslashtirish jarayoni bir qator ilmiy-amaliy 

muammolarni keltirib chiqarmoqda. Jumladan, 

innovatsion xizmatlarning iqtisodiy samaradorligini 

baholashning aniq mezonlari, ularni raqamli 

transformatsiya qilishning tashkiliy-iqtisodiy 

mexanizmlari, shuningdek, mavjud infratuzilma va 

kadrlar salohiyatining zamonaviy talablarga muvofiqligi 

masalalari bugungi kunda dolzarb ilmiy tadqiqot 

yo’nalishlaridan hisoblanadi. Ayniqsa, sun’iy intellekt, 

"aqlli" texnologiyalar va elektron platformalarning joriy 

etilishi xizmatlar sifatiga, ularning qamroviga va 

iqtisodiy samaradorligiga qanday ta’sir ko’rsatishi, 

shuningdek, bu jarayonlarni jadallashtirish imkoniyatlari 

alohida tadqiq etilishini taqozo etmoqda. 

ADABIYOTLAR SHARHI 

Raqamli iqtisodiyot sharoyitida innovatsion 

xizmatlar bozori va uning samaradorligi masalalari 

so’nggi o’n yillikda global ilmiy tadqiqotlarning 

markaziy yo’nalishlaridan biriga aylandi. Raqamli 

transformatsiya xizmat ko’rsatish sohasida an’anaviy 

biznes modellarni tubdan o’zgartirib, samaradorlikni 

oshirishning yangi mexanizmlarini yaratmoqda. Xalqaro 

tajriba shuni ko’rsatadiki, raqamli texnologiyalarni 

xizmatlar bozoriga joriy etish xarajatlarni kamaytirish, 

mijozlar bilan aloqani yaxshilash va yangi qiymat 

zanjirlarini shakllantirish imkonini beradi. 

Markaziy Osiyo davlatlari olimlari ham ushbu 

masalalarga katta e’tibor qaratmoqdalar. Xususan, 

o’zbekistonlik iqtisodchi olim A.T.Karimov raqamli 

iqtisodiyotda xizmatlar bozori samaradorligiga ta’sir 

etuvchi omillarni o’rganib, raqamli infratuzilmaning 

rivojlanish darajasi va aholining raqamli savodxonligi 

asosiy determinantlar sifatida ajratib ko’rsatgan86. Uning 

tadqiqotida O’zbekiston misolida bank xizmatlari, 

telekommunikatsiya va transport-logistika sohalarida 

raqamli transformatsiyaning samaradorlikka ta’siri 

empirik tarzda baholangan. Markaziy Osiyodan tashqari, 

postsovet hududidagi boshqa olimlarning ishlari ham 

mavzuning yoritilishida muhim ahamiyatga ega. 

 
85 Murojaatnoma  
86 Karimov, A. T. (2023). Raqamli iqtisodiyotda xizmatlar bozori 

samaradorligi: O‘zbekiston misolida empirik tahlil. O‘zbekiston 
Iqtisodiyot Jurnali, 45(2), 78–94. 
87 Krasnov, V. I. (2022). Metodologiya otsenki effektivnosti rynka 

uslug v tsifrovoy ekonomike. Voprosy Ekonomiki, 7(2), 55–72. 

Rossiyalik iqtisodchi V.I.Krasnov raqamli iqtisodiyotda 

xizmatlar bozorining samaradorlik ko’rsatkichlarini 

baholashning metodologik asoslarini ishlab chiqqan. 

Uning taklif etgan KPI tizimi raqamli xizmatlar uchun 

maxsus moslashtirilgan bo’lib, joriy va istiqbolli 

samaradorlikni birgalikda baholash imkonini beradi87. 

Xalqaro miqyosda esa Marić va boshqalar 

tomonidan olib borilgan tizimli adabiyotlar sharhida 

raqamli servitizatsiya tadqiqotlarining xronologik 

evolyutsiyasi va asosiy mavzulari (digitization, 

servitization, jarayon innovatsiyasi va mahsulot 

innovatsiyasi) batafsil yoritilgan. Ushbu tadqiqotda 

raqamli servitizatsiyaga ta’sir etuvchi beshta determinant 

o’zgaruvchi va uning ta’sirida bo’lgan javob 

o’zgaruvchilari (firma raqobatbardoshligi, firma 

samaradorligi, moliyaviy samaradorlik, firma 

rentabelligi va barqaror samaradorlik) identifikatsiya 

qilingan88. 

 TADQIQOT METODOLOGIYASI 

Ushbu tadqiqot aralash metod (mixed-

method) yondashuviga asoslangan bo’lib, u miqdoriy 

(quantitative) va sifatli (qualitative) usullarni 

uyg’unlashtirgan holda olib borildi. Mazkur 

yondashuvning tanlanishi tadqiqot mavzusining 

murakkab va ko’p qirrali ekanligi bilan izohlanadi: 

raqamli iqtisodiyot sharoyitida innovatsion xizmatlar 

bozorining samaradorligi nafaqat o’lchanadigan 

iqtisodiy ko’rsatkichlar (miqdoriy jihat), balki 

institutsional muhit, boshqaruv qarorlari va raqamli 

madaniyat kabi sifat jihatlarining ta’sirini ham 

o’rganishni talab qiladi. 

Tadqiqot dizayni quyidagi ketma-ket bosqichlarni 

o’z ichiga oladi: 

­ nazariy asoslarni ishlab chiqish va adabiyotlar 

sharhi (oldingi bo’limda keltirilgan); 

­ miqdoriy ma’lumotlarni to’plash va statistik 

tahlil qilish; 

­ sifatli ma’lumotlarni to’plash (intervyu, ekspert 

baholash) va kontent-tahlil; 

­ natijalarni triangulyatsiya qilish (miqdoriy va 

sifatli natijalarni solishtirish); 

­ xulosa va tavsiyalar ishlab chiqish. 

Tadqiqotning asosiy maqsadi – raqamli 

iqtisodiyot sharoyitida Markaziy Osiyo (O’zbekiston, 

Qozog’iston, Qirg’iziston, Tojikiston, Turkmaniston) 

innovatsion xizmatlar bozorining samaradorligiga ta’sir 

etuvchi omillarni aniqlash va baholash hamda 

samaradorlikni oshirish bo’yicha amaliy tavsiyalar ishlab 

chiqishdan iborat. 

TAHLIL VA NATIJALAR 

Zamonaviy iqtisodiyot sharoitida innovatsion 

xizmatlar iqtisodiy o’sishning muhim drayveriga 

aylanmoqda. Shu sababli Respublikada “… iqtisodiyotni 

texnologik innovatsion o’sish modeliga o’tkazishdan 

iborat…”89 ustuvor yo’nalishdan kelib chiqib raqamli 

iqtisodiyot sharoitida xizmat ko’rsatishni innovatsion 

88 Marić, J., Opazo-Basáez, M., & Vendrell-Herrero, F. (2024). 

Exploring the landscape of digital servitization: A systematic review 

and future research agenda. Journal of Service Management, 35(2), 
210–239. https://doi.org/10.1108/JOSM-05-2023-0201  
89 O'zbekiston Respublikasi Prezidentining 28.01.2022 yildagi "2022-2026 

yillarga mo'ljallangan Yangi O'zbekistonning Taraqqiyot strategiyasi 

to'g'risida"gi Farmoni, PF-60-son. 

https://ojs.kstu.uz/index.php/ej
https://doi.org/10.1108/JOSM-05-2023-0201

asosda taraqqiy ettirishni taqozo etiladi. Raqamli 

iqtisodiyot — bu axborot-kommunikatsiya 

texnologiyalari asosida ishlab chiqarish, taqsimlash va 

iste’mol jarayonlarini amalga oshiruvchi tizimdir.  

Raqamli iqtisodiyot sharoitida innovatsion 

xizmatlar ko’rsatish — bu yangi texnologiyalar, raqamli 

platformalar, sun’iy intellekt, avtomatlashtirish, “bulutli” 

hisoblash, fintech, e-commerce va boshqa ilg’or 

yechimlarga asoslangan xizmat ko’rsatish faoliyatidan 

iborat.  

Bunday xizmatlarning asosiy xususiyatlari 

quyidagilardan iborat: 

 

 

 

 

 

 

 

 

 

 

 

 

 

 

 

 

 

 

 

1-rasm. Raqamli iqtisodiyot sharoitida innovatsion xizmat ko’rsatishning xususiyatlari 

Tadqiqot natijalariga ko’ra Respublikada raqamli 

iqtisodiyot sharoitida innovatsion xizmat ko’rsatish 

darajasi uning samaradorligini baholash bilan 

belgilanadi. Bizning fikrimizcha, raqamli iqtisodiyot 

sharoitida innovatsion xizmatlar samaradorligini 

baholashda quyidagi mezonlar qo’llaniladi: 

• iqtisodiy samaradorlik (daromadlilik, 

rentabellik, xarajatlarni qisqartirish); 

• ijtimoiy samaradorlik (bandlik, xizmat sifati, 

aholining qamrovi); 

• texnologik samaradorlik (avtomatlashtirish 

darajasi, raqamlashtirish ko’rsatkichi); 

• institutsional samaradorlik (normativ-huquqiy 

muhit, raqobat muhiti). 

Raqamli iqtisodiyot sharoitida samaradorlik 

nafaqat moliyaviy natijalar bilan, balki iste’molchilar 

ehtiyojiga mos ularning ehtiyojini qondirish darajasi 

bilan ham o’lchanadi.  

Raqamli iqtisodiyot sharoitida innovatsion 

xizmatlar samaradorligi raqamli texnologiyalarga mos 

bir qator yo’nalishlar transformatsiya yo’nalishlarini 

taqozo etadi. Bular quyidagilardan iborat: 

1. Platformaviy modelga o’tish – xizmatlar 

mobil ilovalar va onlayn platformalar orqali 

ko’rsatilmoqda (masalan, fintech, e-commerce). 

2. Ma’lumotlarga asoslangan boshqaruv (data-

driven management) – katta ma’lumotlar (Big Data) va 

sun’iy intellektdan foydalanish. 

3. Masofaviy xizmat ko’rsatish – telemeditsina, 

onlayn ta’lim, masofaviy bank xizmatlari. 

4. Avtomatlashtirish va robotlashtirish – xizmat 

ko’rsatish jarayonlarida inson omilini qisqartirish. 

Shu bilan birga tahlillar natijasi shuni ko’rsatadiki 

innovatsion va raqamli iqtisodiyot faoliyatining o’ziga 

xos va muhim jihatlari tadqiq etildi (1-jadval).

 1-jadval. 

Innovatsion va raqamli iqtisodiyot faoliyatining o’ziga xos muhim jihatlari90 

№ Iqtisodiyotdagi innovatsion faoliyat Raqamli iqtisodiyot faoliyati 

1 Innovatsion texnologiyalar asosida faoliyat 

yuritish  

Raqamli texnologiyalar asosida faoliyat yuritish  

2 Global, mintaqaviy va indivudal miqyosni 

qamrab oladi  

Raqamlashtirishda faqat global miqyosni qamrab 

oladi  

3 Chuqur ilmiy bilim, fan yutuqlari, ilmiy amaliy 

ishlanmalar natijalariga tayanadi  

Professional soha mutaxasisslari, axborort 

texnologiyalari tamonidan olingan natijalarga 

tayanadi  

4 Yangi g’oyalar, yangi texnologiyalar, yangi 

loyihalar yaratish tizimiga asoslanadi  

Axborotlarni raqamlashtirish tizimiga asoslanadi  

5 Fan, tadqiqot natijalari “bilimlar iqtisodiyoti”ga 

asoslangan tizim asosida faoliyati yo’lga 

qo’yiladi  

“Su’niy” intelektlardan foydalanish imkoniyatini 

beruvchi tizim asosida shakllantiriladi  

 
90 Қ.Ж.Мирзаев, С.Б. Бобоқулов, Б.Қ.Жанзаков, Рақамли иқтисодиёт,/ Ўқув 

қўлланма/ Самарқанд.: СамИСИ, “СТАП-СЕЛ” МЧЖ. Нашриёт матбаа 

бўлими, -2022 й. 9-бет 

Raqamli iqtisodiyot sharoitida 

innovatsion xizmat 

ko’rsatishning xususiyatlari: 

Xizmat ko’rsatishda yuqori qo‘shilgan 

 qiymat yaratish; 

Xizmat ko’rsatishda tezkorlik va moslashuvchanlik; 

 

Xizmat ko’rsatishda individual mijoz 

ehtiyojlariga moslashish; 

 

Xizmat ko’rsatishda globallashuv va integratsiya 

imkoniyatlari. 

https://ojs.kstu.uz/index.php/ej

Xususan, hozirgi davrda davlatimizni “Raqamli 

O’zbekiston 2030” dasturini amalga oshirishda eng 

tezkor va samarali yo’llari sifatida innovatsion 

texnologiyalarni keng joriy qilish orqali ko’zlangan 

maqsadlarimizga erishishimiz mumkin. Yuqoridagi 

fikrlardan kelib chiqib raqamli iqtisodiyoti sharoitida 

innovatsion faoliyat iqtisodiyotdagi yangi o’zgarishlarni, 

yangi yangilanishlarni, yangi g’oyalarni, o’z ichiga 

faoliyat hisoblanadi. 

Shunday ekan, innovatsion faoliyat natijasida 

yaratilayotgan innovatsiyalar maxsulotlar va 

xizmatlarning tannarxini kamaytirishga, bozor talabini 

kengaytirishga hamda inson turmush faravonligini 

oshirishga xizmat qiladi. 

O’zbekistonda elektron hukumat tizimining 

rivojlanishi, davlat xizmatlarining yagona portali va 

raqamli to’lov tizimlarining kengayishi innovatsion 

xizmatlar samaradorligini oshirishga xizmat qilmoqda. 

Tadqiqot ishida amalga oshirilgan tahlil 

natijalaridan kelib chiqib raqamli iqtisodiyot sharoitida 

innovatsion xizmatlarni rivojlantirish va samaradorligini 

oshirishga ta’sir etuvchi bir qator omillar aniqlanib, ular 

bizning nazarimizda quyidagilardan iborat: 

­ xizmat ko’rsatish jarayonida texnologik 

infratuzilma (internet tezligi, mobil aloqa qamrovi, server 

va ma’lumotlar markazlari); 

­ xizmat ko’rsatish jarayonida kadrlar salohiyati 

(IT mutaxassislar, startap ekotizimi); 

­ xizmat ko’rsatish jarayonida investitsion muhit 

(venchur kapital, davlat grantlari); 

­ xizmat ko’rsatish jarayonida normativ-huquqiy 

baza (raqamli imzo, ma’lumotlarni himoya qilish 

qonunchiligi); 

­ xizmatlar sohasida raqobat muhitining 

mavjudligi va boshqalardan iborat. 

Bunday omillar ta’siri ayniqsa Respublikamizda 

innovatsion start-uplarni qo’llab-quvvatlanishi, 

eksportbop IT xizmatlarini rivojlantirib, xorijiy 

investorlarni(investitsiyalarni) jalb etish imkoniyatini 

kengaytiradi. 

XULOSA VA TAKLIFLAR 

Tadqiqot natijalariga ko’ra raqamli iqtisodiyot 

sharoitida innovatsion xizmatlar samaradorligini 

oshirishda bizning nazarimizda quyidagilarni amalga 

oshirish maqsadga muvofiq hisoblanadi: 

-birinchidan, raqamli iqtisodiyotga mos 

innovatsion xizmatlarni baholash me’zonlarini 

takomillashtirish va shu asosida samaradorlikni oshirish 

imkoniyatlarini asoslash; 

-ikkinchidan, innovatsion xizmatlar 

transformatsiyalashuvini tizimli amalga oshirish va 

bunda innovatsiyaga asoslangan raqamli xizmatlarning 

yangi turlaridan keng foydalanish;  

-uchinchidan, raqamli iqtisodiyot sharoitida 

innovatsion xizmatlarni rivojlantirish samaradorligini 

oshirish imkoniyatini yaratuvchi bir qator omillardan, 

jumladan sun’iy intellektga asoslangan raqamli 

texnologik infratuzilma, yuqori intellektual salohiyatga 

ega kadrlar ta’minoti, yangi iqtisodiy imkoniyatlar 

yaratuvchi investitsiya muhiti va boshqa shu kabilarning 

yaratilganligi bilan ifodalanadi.   

-to’rtinchidan, Respublikamizda raqamli 

iqtisodiyot sharoitida innovatsion xizmatlar 

samaradorligini ta’minlashda “drayver” strategik 

yo’nalishlarni jumladan  innovatsiyalarga asoslangan 

“yashil” iqtisodiyot, innovatsion “yashil” energetika, 

raqamli innovatsion xavfsizlik kabilarni 

belgilanganligini bilan xarakterlanadi.  

